
Алматы қаласы
Бүгінгі таңда республикамызда білім беруді ақпараттандырудың негізгі мақсаты – бұл   қазіргі мультимедиалық технологияларды қолдану негізінде  біртұтас біліми  ақпараттық орта құру арқылы ұлттық білім сапасын арттыруды көздеп отыр. Жоғары мектеп педагогикасының күрделі де маңызды бір мәселесі студентті болашақ мамандығына оңтайландыру, кәсіптік біліктілігін дамыту, жоғары білім беру оқытушылары үшін алтыншы міндеттің маңызы ерекше, онда: «Білім беру реформасының ойдағыдай жүргізілуінің басты өлшемі – тиісті білім мен білік алған еліміздің әрбір азаматы әлемнің кез-келген елінде қажетке жарайтын маман болатындай деңгейге көтерілу» - деп атап көрсетілді. Мұның өзі еліміздегі білім беру жүйесін  әлемде болып жатқан келелі жаңалықтармен ұштастырып оқыту мақсатына байланысты еліміздің жоғары оқу орындарының алдына сапалық өзгерістер енгізу мәселесін міндеттейді.

Педагогикалық сөздікте: өзіндік жұмыс дегеніміз – барлық  құрылымның құрамаларында мәселені қоюдан бақылауды, өзін-өзі бақылауды  және  түзетуді, қарапайым жұмыстың түрлерінен күрделірегіне, іздену сипатында болатын студенттің өзбетіндік нақты деңгейінің болуын талап ететін оқу іс-әрекеті. Бұл студенттердің танымдық қабілеттерін қалыптастыратын, оларды үздіксіз өздігінен білім алуға бағыттайтын құрал,- деген анықтама берілген. Студенттердің танымдық-кәсіби әрекетінде мультимедиалық технологияларды пайдалануда басты мақсаттарға қол жеткізуге мүмкіндік алады. Оның бірі, мультимедиа және телекоммуникациялық технологияларды қолдану негізінде білім алу әрекеттерінің тиімділігін арттыруға бағытталса, екіншісі, ақпараттық қоғам сұранысына сай келетін, жаңаша ойлау қабілетін дамытуға негізделген тұлғаны қалыптастыру.

Мультимедиа технологиясының негізінде орындалатын білім беру жүйесінің көмегі арқылы компьютер экрандарында кез-келген қажетті хабарлармен жете танысуға болады. Мұндай кезде бұл жүйе пайдаланушы адамның белгілі бір сюжеттің немесе жағдайдың өзіне керекті бөлігін таңдап алып көруіне де мүмкіншіліктер тудырады. 

Ақпараттық технологияны (компьютерді) жалпы орта білім беретін мектептің оқу үрдісінде, кәсіби дайындықта пайдалану және орта, жоғары оқу орындарында информатикаға оқыту мәселелерін  Ж.А. Қараев,Ж.У. Кобдикова,  М.Б. Есбосынов, Ж.С. Сардарова, С.Т. Мухамбетжанова, Г.Г.Бегаришева,   Б. Абықанова,   Е.А. Вьюшкова,   А. Ибашова, Д.Н. Исабаева  және т.б. зерттеу жұмыстарын жүргізген.

Жоғары оқу орнындағы білім мазмұнына жасалған талдаулар студенттердің танымдық-кәсіби әрекетінде  педагогикалық технологияларды пайдалануға негізделгенде ғана оң нәтиже береді. Студенттердің танымдық- кәсіби әрекетін ұйымдастыруда мультимедиа технологияларын пайдаланудың теориялық негіздерін саралаумен қатар оның практикалық қажеттілігі айқындалды. Әсіресе, кредиттік оқу жүйесінде студенттердің танымдық- кәсіби әрекетін ұйымдастыруда мультимедиа технологияларын пайдаланудың теориялық тұрғыда негіздеу, информатика пәнінің мазмұнын ашуда мультимедиа технологияларын пайдалану мәселелері арнайы зерттеуді қажет етеді. 

«Мультимедиа» ұғымының ғылыми мәні оның семантикалық-лингвистикалық мағынасына тең емес, ол жылдар бойында, ақпараттарды тасымалдаушылар мен жинақтаушылардың техникасы мен технологиясына және оларды есептеу құрылғыларына  байланысты өзгеріске ұшырап келді. Бұл оқу мәдениетіне, «ақпараттарды есептеу»  мәдениетіне, ақпараттарды сақтау мен оның орнын таңдауға, ақпараттарды қабылдау тәсілдеріне, ақпараттарды тасымалдағыштарды тұтынушылар мен оларды жасаушылардың өздерінің білімдерінің типтеріне едәуір әсер етті. Ескі компьютерлердің қазіргі заманғы компьютерлік техникаларға тән ақпараттардың үлкен көлемін  көрнекі түрде, дыбыстық жазбаның және видеоқатардың көмегімен  қабылдау сияқты мүмкіндіктері болған жоқ.

Қазіргі таңда дәстүрлі оқыту әдістемесінің заман талабына сай толық білім беруге, меңгертуге кепілдік бермейтіндігін мектеп тәжірибесі көрсетіп отыр. Сондықтан жаңартылған әдістемелік  жүйенің оқыту үрдісінде іске асу үшін, оны технологияландыру қажеттілігі туады. Білім беру үрдісін ақпараттандыру – жаңа ақпараттық технологияларды пайдалану арқылы дамыта оқыту, дара тұлғаны бағыттап оқыту мақсаттарын жүзеге асыра отырып, оқу – тәрбие үрдісінің барлық деңгейлерінің тиімділігі мен сапасын жоғарылатуды көздейді. Біріккен ұлттар ұйымының шешімімен «ХХІ ғасыр – ақпараттандыру ғасыры»   деп аталады. Қазақстан Республикасы да  ғылыми техникалық прогрестің негізгі белгісі – қоғамды ақпараттандыру болатын жаңа кезеңіне енді. 

«Мультимедиа» термині латынның «multy» (көп, бірнеше) және «media» (құрал тәсіл) сөздерінің бірігуі арқылы жасалған.

Мультимедиа -  әр түрлі типті ақпараттарды компьютердің ұсыну мүмкіндігін дамытатын және адамның мультисенсорлық табиғатына негізделген технология.

Мультимедиа - әр түрлі формада ұсынылған ақпараттарды біріктіруге мүмкіндік беретін компьютердің ақпараттық және бағдарламалық құралдар кешені. 

И.Вернердің пікірі бойынша, мультимедиа – «графика», «гипермәтін», дыбыс, анимация, бейнемәліметтерді пайдалануға мүмкіндік туғызатын ақпараттық және бағдарламалық құралдар кешені. 

Мультимедиа технологиясын пайдалануда Л.Мастерманның медиабілім берудің 18 принципі ескерілу  қажет деп санаймыз: 

· медиабілім демократиялық қоғамдағы әлеуметтік құрылымның көбімен

байланысты маңызды аймақ;

· медиабілімнің орталық тұжырымдамасы қайта түйіндеу/репрезентация.

Медиа шынайы көріністің көшірмесі емес, оны қайта сүзгіден өткізіп, символдар мен белгілер жүйесін пайдалана отырып, түйінін көрсетеді. Бұл принципсіз медиабілімді беру мүмкін емес.

· медиабілім бұл процесс, адамның өмірі бойына жалғасатын процесс.

Бірақ оқушы деген медиабілім үшін басымдығы мол аудитория.

· Медиабілім мақсаты тек сыни ойлауды тәрбиелеу ғана емес, әрі сыни

автономияны дамыту болып табылады.

· Медиабілім зерттеу процесі.

· Медиабілім көкейкесті. Уақытқа сай. «осы жерде және енді» ұғымын

идеологиялық және тарихи кең мағынадағы тұрғысының аясында өзіне сіңіреді.

· Медиабілім түйінді ұғымы көбіне балама мазмұннан гөрі талдау құралы

дегенге келеді.

· Медиабілім мазмұны балама талдау құралды дамыту дегенді білдіреді:

· Медиабілім тиімділігі екі өлшеммен бағалануы мүмкін: 1) студенттердің

өзінің сыни ойлауын жаңа жағдайларда қолдана білу қабілеті. 2) олардың медиаға қатысты міндеттері мен мотивациясының болуы.

· Оқушы мен студенттердің медиабілімге берген бағасы олардың өзін-өзі бағалауы.

· Медиабілім оларға диалог пен ойлануға мүмкіндік бере отырып, студент

пен оқытушы арасындағы қарым-қатынасты өзгертуге тырысады. 

· Медиабілім дискуссия емес, ол диалог. 

· Медиабілім негізінен ашық, демократияшыл педагогтарды дамыта түсуге

арналады. Қысқасы, медиабілім іс-әрекеттің көптеген жаңа жолдары, оларды жаңа аумақтарда қолдану;

· Медиабілім бірігіп, көбіне топ болып оқуға бағытталған. 

· Медиабілім практикалық сыннан және сыни практикалардан тұрады.

·  Медиабілім өзіне ата-аналар арасындағы, медиа және педагогтардан кәсібилерінен қарым-қатынасына қарай алады. 

· Медиабілім жалғасқан өзгерістер принципімен байланысты.

· Медиабілім ерекше аймақ. Өмірдегі бар білімді оқытушы

студентке жай беріп, студент жай ашып, ала салмайды. Бұл сыни зерттеу пәні, жұмыс барысында жаңа білімді студент те, оқытушы да белсенді игереді. Бұдан «медиа көрсететін  технология мен мультимедиалық технологияларды қолдана отырып өзіндік жұмысты орындау  нәтижесінде студенттер ізденімпаздыққа, өз пікірін дәлелдеуге, қорытынды жасауда тиімді пайдалануды меңгереді деп санаймыз.

